
Esi Yesu nɔ anyigba dzi la, egblɔ dziƒo ŋutinya na eƒe 
nusrɔl̃awo. Eyɔe be, “Fofonye ƒe me” eye wògblɔ be sã
geɖewo le afi ma.  Sã nye aƒe gã
nyakpɔ aɖe. Dziƒo lolo eye 
wònya kpɔ wu aƒe ɖe sia 
ɖe si le anyigba dzi la.



Yesu gblɔ be, “Meyi be madzra nɔƒe ɖo ɖi na mi. Eye ne 
medzra nɔƒea ɖo na mi vɔ la, mava kplɔ mi ayi ɖokuinye 
gbɔe.” Esi Yesu tsi tsitre tso ame kukuwo dome la, edzo 
yi dziƒo. Esi eƒe nusrɔl̃awo nɔ ekpɔm la, wokɔe yi 
dziƒo eye wòbu ɖe 
alilikpowo 
me.



Tso nudzɔdzɔ sia dzi ko la, Kristotɔwo ɖoa ŋku Yesu ƒe 
tɔtrɔ gbɔ ƒe ŋugbedodo la dzi. Yesu gblɔ be yeava kpata, 

le vome. Ke nu kae adzɔ ɖe Kristotɔ siwo aku
hafi wòava la dzi? Biblia gblɔ na mí be,

woayi aɖanɔ Yesu gbɔ enumake.
Ne míeku le ŋutilã me

la, míanɔ Aƒetɔ la
gbɔ le dziƒo. 

ALẼVI LA 
GBƆ NƆNƆ



Biblia ƒe agbalẽ mamletɔ, Nyaɖeɖefia, ƒo nu tso dziƒo ƒe 
nyonyo ŋuti na mí. Nu si ganyo wu lae nye be dziƒo nye 
Mawu ƒe aƒe me. Mawu le afi sia afi gake dziƒoe eƒe 
fiazikpui la le.



Mawudɔlawo kple dziƒoʋakɔwo subɔa Mawu le dziƒo.  
Nenema kee  nye Mawu vi siwo ku yi dziƒo la hã.  
Wodzia kafukafuha tɔxɛwo na Mawu. 
Ha ɖeka aɖe si wodzi la ƒe nyatiwoe 
nye esi: WÒE DZE ELABENA ÈƉE 
MÍ NA MAWU TO WÒ ƲU ME 
TSO AMEHAWO KPLE ANYIGBA 
DZI DUKƆWO 
DOME EYE 
NÈWƆ MÍ
FIAWO KPLE 
NUNƆLAWO 
NA MÍA MAWU.  
(Nyaɖeɖefia 
5:9)



Biblia ƒe agbalẽ mamleawo kɔ dziƒo ŋuti be enye 
“Yerusalem Yeye la”. Elolo ale gbegbe eye wotɔ kpɔ 
kɔkɔ aɖe ɖe eŋu. Yaspin-kpe siwo me kɔ abe kristalo ene 
lae wotsɔ ɖo eƒe gliwoe. Adzagba kple kpe xɔasi siwo le 
keklẽm mlamlamla kple amadede vovovowo lae ɖo gli la 

gɔme anyi. 

Wowɔ 
dua ƒe 
agbo ɖe 
sia ɖe kple 
adzagba nyui 
ɖeka aɖe!



Wometua agbo xɔasi siawo gbeɖegbeɖe o. Na míage ɖe 
eme eye míakpɔ eme ɖa ... AO! Dziƒodu me nya kpɔ 
ŋutɔ. Wotso dua kple sika si le abe ahuhɔẽ ene. Wotu 
dua ƒe mɔwo hã
kple sika.



Agbe tɔsisi nyui si me kɔ keŋkeŋ la si tso Mawu ƒe 
fiazikpui la gbɔ. Agbeti si nɔ Eden-bɔ me gbã la le tɔsisi 
la ƒe go eveawo dzi. Ati sia le tɔxɛ. Etsea ku vovovo 
wuieve, kutsetse ɖeka ɣleti ɖe sia ɖe. Agbeti sia ƒe 
aŋgbawo nye dukɔwo ƒe dɔyɔgbe. 



Ɣe kple ɣleti mehiã le dziƒo o. Mawu ƒe ŋutikɔkɔe zu 
kekeli yɔe fũu. Zã mele afi ma o.



Lã siwo le dziƒo la hã to vovo. Wofa eye wolɔã ame. 
Amegãxi kple alẽwo ɖua gbe ɖekae. Dzata sesẽwo hã le 
gbe ɖum abe nyi ene. AƑETƆ la gblɔ be, “Womawɔ vɔ̃
aɖeke alo agblẽ naneke le nye to kɔkɔe la dzi o.” 



Ne míelé ŋku ɖe dziƒo ŋu nyuie la, míakpɔe be nanewo 
bu. Womegblɔa dzrenya aɖeke le afi ma o. Ame aɖeke 
mewɔa dzre alo dzia eɖokui tɔ o.  Womedea ga ʋɔtruawo 
me o, elabena fiafi 
aɖeke mele 
dziƒo o. 
Alakpatɔ, 
amewula 
alo ame 
vɔɖ̃i 
aɖeke 
mele 
dziƒo o.  
Nu vɔ̃ aɖeke 
ƒomevi mele dziƒo o. 



Le Mawu gbɔ le dziƒo 
la, aɖatsi aɖeke meli o. 
Ɣe aɖewo ɣi la, Mawu 
viwo faa avi le agbe sia 
me ɖe xaxawo ta. Ke le 
dziƒo la, Mawu atutu 
aɖatsiwo katã na wo.



Ku hã mele dziƒo o. Mawu ƒe amewo anɔ egbɔ tso 
mavɔmavɔ me. Nuxaxa, avifafa kple vevesese aɖeke 
mele dziƒo o. Ame siwo katã le dziƒo la akpɔ dzidzɔ yi 
mavɔmavɔ me.



Gawu la, Dziƒo nye ŋutsuviwo kple nyɔnuviwo (kple ame 
tsitsi) siwo xɔ Yesu Kristo dzi se abe woƒe Ɖela ene, eye 
woɖo toe abe woƒe Aƒetɔ ene la tɔ. Agbalẽ aɖe le dziƒo 
si woɖe ŋkɔ na be Alẽvi la ƒe Agbegbalẽ la.  Amewo ƒe 
ŋkɔwo sɔŋ woŋlɔ ɖe eme.  Ènya ame siwo 
ƒe ŋkɔe woŋlɔ ɖe emea?  Ame siwo 
xɔ Yesu dzi se la woe.  
Ŋkɔwò le afi maa? 



Biblia ƒe nya mamleawo tso Dziƒo ŋu la nye ameyɔyɔ. 
“Eye Gbɔgbɔ la kple ŋugbetɔ la gblɔ bena, ‘Va!’ Eye ame 

si see la negblɔ be ‘Va!’ Eye ame si tsikɔ le wuwum la 
neva. Ame si lɔ̃ la neva xɔ agbetsi la faa.”

VA



Dziƒo, Mawu ƒe Aƒe Nyui la

Woakpɔ ŋutinya sia tso Mawu ƒe nya la, 
Biblia me,

le

Yohanes 14; Korintotɔwo II 5; 
Nyaɖeɖefia 4, 21, 22 

“Wò nya la klẽ ɖe menye.” 
Psalmowo 119:130



Nuwuwu



Biblia ŋutinya sia ƒo nu na mí tso míaƒe 
nukunu Mawu si wɔ mí eye wòdi be nànya ye la ŋu.

Mawu nya be míewɔ nu gbegblẽ siwo nye nu vɔw̃o la. Nu vɔ̃ ƒe 
tohehee nye ku. Gake Mawu lɔ̃ wò ale gbegbe be wòdɔ via akogo, 
Yesu, bena wòaku ɖe atitsoga ŋu eye woahe to nɛ ɖe wò nu vɔw̃o 

ta. Ale Yesu va anyigba sia dzi eye wògatrɔ yi dziƒo! Ne èxɔ Yesu 
dzi se la, ekema biae be wòatsɔ wò nu vɔw̃o ake wò. Awɔe na wò!  
Ava nɔ mewò fifi laa eye wò hã anɔ anyi kpli tso mavɔmavɔ me. 

Ne èxɔe se be esiae nye 
nyateƒea la, ekema gblɔ nya siawo na Mawu:

Yesu, mexɔe se be Mawue nènye, eye nèva trɔ zu amegbetɔ be 
yeaku ɖe nye nu vɔw̃o ta. Azɔ la Ègale agbe. Meɖe kuku ge ɖe 
menye eye nàtsɔ nye nu vɔw̃o akem, ale be agbe yeye nasu anyi 
eye mava nɔ gbɔwò gbe ɖeka tso mavɔmavɔ me. Kpe ɖe ŋunye 

be maɖo to Wò eye manɔ agbe na wò abe viwò ene. Amen.

Xlẽ Biblia eye nado gbe ɖa na Mawu gbe sia gbe! Yohanes 3:16

